
Analyse
Fondation et dotation de l’abbaye de Notre-Dame-du-Vœu (Le Valasse) par Henri II, roi d’Angleterre, et
l’impératrice Mathilde, sa mère.

[H., Dei gratia rex Anglorum et] dux Normannorum et Aquitanorum et comes Andegavorum, archiepiscopis,
episcopis, abbatibus, comitibus, baronibus, justiciis, vicecomitibus, ministris et omnibus fidelibus suis tam
presentibus quam futuris, salutem. Sciatis me et dominam matrem meam, M., imperatricem, H. regis filiam,
fundasse abbatiam Sancte Marie de Voto, de ordine Cisterciensi, pro amore Dei et pro anima predicti regis, avi
mei, et pro anima G., comitis Andegavorum, patris mei, et aliorum parentum et antecessorum nostrorum, et pro
salute nostra et heredum nostrorum et pro stabilitate et pace Anglie et Normannie. Et huic abbatie et monachis in
ea Deo servientibus dedimus in elemosimam perpetuam et confirmavimus totum dominium nostrum ipsius vallis
in qua fundata est, inter Insulam Bonam et Bolebec ; in foresta etiam Fiscanni, totam terram quam mete ibi posite
demonstrant, scilicet Belfaiellum, et boscum sicut via Gireville dividit, que dirigitur per magnam vallem usque ad
Tyliam Anlupi, cujus totius terre divise sunt iste : vallis predicta, vallis de Casa Orgri, vallis de Sturnello, usque
ad Cantelupum, et exinde, per vallem que dicitur vallis Sequane, usque ad calceiam, in divisis de Theboltot, et
sicut termini Gireville dividunt, usque ad viam supradictam. Dedimus etiam terram de Parvo Becco, cujus partem
quandam venerabilis imperatrix M., mater mea, emit a monachis de Briostel pro .C. et .XX. libris Belvacensium, et
terram et boscum quod ego eis addidi de foresta mea, sicut divise demonstrant, que sunt : cheminum quod dirigitur a
Bolebec ad Milevillam et exinde, juxta terras Boseville, usque ad calceiam ; dehinc, per vallem Comitisse et vallem
magnam, usque ad Fractum Monasterium ; inde, juxta terras Infirmorum, usque ad predictum cheminum. Insuper,
concessimus eis et in elemosinam perpetuam confirmavimus, in utraque foresta Insule Bone et Fiscanni, omnia
aisiamenta sua cum omnimoda libertate pasnagii et pasture, et ligna et materiem ad domos suas faciendas et ad alias
res usui suo necessarias. Preterea, concessimus eis et confirmavimus omnes donationes que eis in elemosinam date
sunt, sicut carte donatorum testantur : ex dono Walteri, comitis Giffardi, unum pondus salis apud Luram singulis
annis ; ex dono Waleranni, comitis Mellenti, et Roberti, filii ejus, totam haiam de Lintot cum omnibus pertinentiis
suis, et sex milia allectium, et hospitem unum apud Pontem Audomari. Et quecumque de cetero juste adquirere
poterunt, vel eis in elemosinam data fuerint, concedimus et confirmamus. Quare volumus et firmiter precipimus
ut abbatia predicta et monachi in ea Deo servientes hec omnia predicta habeant et in elemosinam perpetuam
teneant, bene et in pace, libere et quiete, integre et honorifice, cum omnibus libertatibus et quietantiis suis de
theloneo et passagiis et assisis et de omnibus aliis consuetudinibus. Testibus : R., archiepiscopo Rothomagensi ; A.,
Luxoviensi episcopo ; E., Ebroicensi episcopo ; comite Willelmo de Mandevilla ; A., comite Ebroicensi ; Nicolao
de Stutevilla ; Hugone de Longo Campo ; Reginaldo de Curtenai ; Reginaldo de Pavilli ; Roberto de Stutevilla.
Apud Rothomagum.


